
Namaskaar! Aapaka svaagat hai bharat sarakaar kee MOOCS pahal ke antargat paathyakram
Nirmaan Prabandhan ke Siddhaant (Principles of Construction Management) mein.

Aaj kee charcha ham anubandh prabandhan pe rakhenge aur pichhale lecture mein hamane

dekha ki ek anubandh kya hota hai? Hamane dekha kab ham ek anubandh ko vaidh (valid) ya
invalid karaate hain.

Aaj ka hamaara lecture ek achchhe anubandh ke anivaary tatv (essentials of a good contract)
kya hain us par. Ham dekhenge ki ek achchhe anubandh mein kya-kya hona chaahie}.

Three *Ca™ of a good contract

Pichhale lecture mein hamane baat kee thee ki kisee bhee achchhe contract ke three cs hain.
Sabase pahala certainty (nishchitata). Jahaan par ham kah rahe hain ki jo bhee uddeshy ho
vah nishchit ho. Hamen pata ho ham kya chaahate hain. Phir daayitv ko poora karane kee
pratibaddhata ho (commitment ho). Saath hee saath jo bhee sambandhit paksh hain unake
madhy communication rahe. To kisee bhee achchhe contract mein jarooree hai ki certainty,
commitment aur communication ek saath rahe.

(Components of Construction Contracts)

S, Faw (The agreement)

6, Faer 31w @itz afy T, BT (The bill of quaatitses {BOQ) - if applicable)

Aur hamane yah bhee dekha tha ki kisee bhee contract ke yah kuchh mukhy bindu hote hain:
general conditions of the contract, special conditions of contract, specifications, drawings,
samajhauta (agreement), bill of quantities. Aaj ham dekhenge ki kis prakaar anek binduon ko
in sabhee mein joda jaata hai taaki yah sunishchit kiya ja sake ki jo bhee ham anubandh bana
rahe hain vah achchha hai.

What s the cxsentinly For o oo contract”?

I. Sy E (Parties of contract) 9, ik (Insurnnce)

2 ST W £ (Purpose of contract) 10, 377 &1 &% (Completion of contract)

3 e g v B (Governing laws for 11, o se € wed (Clewring of sitc)
contracts} 12, 9168 (Warranty)

4. & A (Scope of work) 13, it afaat (1iquidased damuges)

5 o (Price) 14, 595 (Penalty)

6w A (Time schedule) 15, wfid (Closure)

7. et WEAT (Force majourc) 16. T & S (Digpute resolidion)

8. Frfiww (Inspection)

Isake andar kuchh 16 pahaloo hain. Ham ek-ek karake un 16 binduon par charcha karenge.
Sabase pahala anubandh ke paksh (parties of contract). Doosara ham dekhenge anubandh ka
uddeshy (purpose of contract) mein kya hona chaahie taaki vah ek achchha contract bane.
Phir ham dekhenge ki anubandh hetu jo bhee shaasakeey niyam hai vah kis prakaar likhe
jaane chaahie. Kaary kshetr. Mooly, samay anusoochee aur apratyaashit ghatanaen. Yah jo



bindu hai in binduon par kis prakaar kee charcha ek achchhe contract mein hona chaahie. Phir
ham baat karenge ki inspection ya nireekshan kis prakaar likha jaana chaahie. Phir insurance
(beema), anubandh ka samaapan (completion of contract). Nirmaan sthal kee saphaee
(clearing of site) ke baare mein jaanakaaree, warranty ke baare mein jaanakaaree, liquidated
damages kya hote hain aur unakee kya mahatvata hotee hai. Penalties (dand), closure kis
prakaar samaapti darshai jaatee hai aur agar koee vivaad hota hai to us vivaad ka kis prakaar
samaadhaan kiya jaata hai (dispute resolution). In sabhee binduon par aaj ham charcha
karenge.

Aaiye sabase pahale ham dekhate hain ki ek anubandh ke paksh (parties of contract) mein
kya hota hai? Aamataur par yahaan par likha jaana chaahie ki authorization ya adhikaar
kisake paas hai aur power of attorney kisake paas hai. Maan leejie ki ek bahut badee
company hai jo anubandh kar rahee hai, ab ho sakata hai vah anubandh maalik ne ya top
management ne kiya hoga. Lekin jab yah nirmaan kaary kiya jaega to yah construction site
par hoga aur jarooree nahin hai ki har kaary ke dauraan jinhonne is anubandh par sign kiya
tha vah upalabdh hon. Iseelie authorization (adhikaar), saath hee saath power of attorney dee
jaatee hai jo company ke maalik hain ya jo bhee top management hain vah bataatee hai ki
unakee taraph se kaun hai jo site par rahega aur kisake paas adhikaar hai ki vah company ke
behalf par nirnay le sake. Is prakaar kee sabhee jaanakaaree is section anubandh ke paksh
mein rahatee hai.

Aage badhate hain ab ham dekhate hain ki jo anubandh ka uddeshy hai (purpose of contract)
hai usamen kis prakaar kee jaanakaaree rahatee hain. Sabase pahala hai consideration aur
pratiphal. Yahaan par likha jaata hai spasht roop se ki kya kaary karavaaya jaana hai aur us
kaary ko karavaane ke lie kya pratiphal ya phir considerations rahenge is baare mein bahut
spasht roop se likha jaata hai. Saath hee saath agar koee any daayitv ya koee doosare
obligations hain to vah bhee yahaan likhe jaate hain.

Ab ham aage badhate hain, ham dekhate hain kee governing laws ya anubandh hetu
shaasakeey niyam mein kya-kya aata hai. Sabase pahala jo bhee hamaare paksh hain unakee



pratishtha kee jaanakaaree, usake baad jo bhee kaary karaaya jaana hai usamen kya-kya
niyam laagoo honge, kaun se adhiniyam ya acts laagoo honge usakee jaanakaaree. Phir
yahaan par yah bhee darshaaya jaata hai agar kisee kaaran vivaad hota hai to vivaad kee sthiti
mein kya laagoo hoga adhiniyam ya phir anubandh kee sharten (contract terms). Aisa kaee
baar hota hai ki hamaaree jo contract kee terms hain vah project ko dhyaan mein rakhakar
kuchh is prakaar banaee jaatee hain ki vah ho sakata hai ki adhiniyam se thoda sa alag ho, to
isake baare mein jaanakaaree ki adhiniyam mein jo bhee parivartan kiya gaya hai usaka kya
uddeshy hai vah bahut hee achchhe se likha rahana chaahie. Saath hee saath yah bhee
jaanakaaree rahana chaahie ki kya sub-contracting allowed hai? Kya ham ek chhote (petee)
thekedaar ko up theka de sakate hain agar de sakate hain to kin kaaryon ke lie de sakate hain,
aise kaun se kaary hain jinake lie sub-contracting allowed nahin hai ya allowed hai yah
sabhee jaanakaaree rahatee hai. Isake baad anubandh mein yah jaanakaaree bhee rahatee hai
ki agar koee kaary kiya ja raha hai jisase maan leejie agar koee patent aata hai to vah patent
ka maalikaana hak kisaka hoga aur copyrights kisake paas rahenge is prakaar kee sabhee
jaanakaaree upalabdh rahanee chaahie.

Aaiye ab ham agale bindu par chalate hain. Agala bindu hai kaary kshetr (scope of work).
Yah sabase mahatvapoorn clause hai isamen likha jaata hai ki jo bhee ham anubandh bana
rahe hain usamen kya kaary hai jo kiya jaana hai. Koee bhee scope of work kuchh is prakaar
dikhata hai. Usamen likha rahata hai ki daayare mein ye-ye aata hai lekin aapaka kaary sirph
yahaan tak hee seemit nahin hai isase sambandhee sabhee surakshit sanchaalan ke lie aavash
yak maanee jaane vaalee koee bhee any vastu vah bhee aapake hee kaary kshetr mein hai.
English mein agar mein ise padhoon to yah likha jaata hai scope includes but not
limited to ___ and any other item considered essential for safe operation. Ek udaaharan lete
hain maan leejie kaary hai ki aapako footing daalana hai. Aap ek column kee footing daalana
chaahate hain, scope hua scope includes placing of concrete for a footing, hamen ek footing
ka concrete karana hai to yah scope huee, lekin us kaary ko karane ke lie kaee any kaary
honge. Ho sakata hai us jameen kee saaph-saphaee karana ho, ho sakata hai vahaan par pcc
karana ho, ho sakata hai vahaan par sariya ka jaal baandhana ho, usake baad maan legjie
vahaan ka homework karana ho aur usake baad concreteing aane vaala hai. To ho sakata hai
anubandh kahata ho ki scope of work hai concreteing lekin concrete karane ke lie jo bhee any



gatividhiyon ka hona jarooree hai vah sab is doosare dash jahaan par ham likh rahe hain but
not limited to, yahaan par aatee hain aur jo hamaara main kaary hai vah yahaan par aata hai to
agar ise ham dekhen ham likhenge daayare mein rcc (reinforced cement concrete) hai lekin
saath hee saath aapako rcc karane ke lie jo bhee gatividhiyaan karanee hai vah sab yahaan par
likhee jaatee hai to is prakaar scope of work likha jaata hai. Aur isake alaava yah bhee likha
jaata hai ki maan leejie kisee kaaran se variation hota hai jo hamane baat kee thee usase maan
leejie kisee kaaran se jyaada kaam hota hai ya kuchh alag kaam hota hai to jab bhee aisee
sthiti banegee to ham kis prakaar nirnay lenge usakee jaanakaaree ek achchhe contract mein
likhee hotee hai. Yah likha hota hai ki kisee bhee atirikt kaary ke baare mein kis prakaar
payment hoga. Agar maan leejie vakt badhata hai to kis prakaar atirikt samay nirdhaarit hoga.
Yah sabhee jaanakaaree bahut mahatvapoorn hotee hai kyonki ek civil contract mein yah
bahut aam baat hai ki jaise-jaise construction aage badhata hai (nirmaan aage badhata hai)
kuchh naee gatividhiyaan aatee hain jisake baare mein pahale nahin socha hota hai. To agar
ek achchha anubandh bana hai to usamen pahale hee likha hoga ki agar is prakaar ka koee
bhee variation aata hai ya atirikt kaary aata hai to use kis prakaar kiya jaega aur usake lie Kis
prakaar paisa diya jaega. Yah jaanakaaree hone se disputes jo bhee vivaad hain vah kaam ho
jaate hain.

Aage badhate hain isake baad jo jaanakaaree ek achchhe contract mein dee hotee hai vah hi
mooly kee (price kee). Isamen likha hota hai ki kya hamaaree sthir ya fixed price rahegee,
kitana paisa kaary karane par milega. Saath hee saath aisee koee bhee price ya aisa koee bhee
mooly jo parivartaneey nahin hai (variable hai) usakee jaanakaaree bhee rahatee hai. Fixed
rate aur variable rate kya hai yah ham ek udaaharan se samajhate hain. Kaee baar aisa hota
hai ki kuchh material (kuchh saamaan) jo hamaare nirmaan kaary mein use hone vaale hain
(prayog mein aane vaale hain) unake daam oopar neeche hote rahate hain aisee sthiti mein
kaee baar malik yah kahate hain ki agar kisee bhee kaaran se kisee saamaan ka mooly bahut
jyaada agar badhata hai ya kisee kaaran se usaka mooly kam hota hai to jo bhee difference
hai (jo bhee antar hai) vah maalik hamen dega. Is tarah kee jaanakaaree variable clause mein
likhee rahatee hai ki jo bhee vastu jinaka mooly variable hai vah kaise calculate kiya jaega,
isamen likha rahata hai ki base date ya aadhaar tithi kya hai, usake baad agar parivartan hota
hai to usaka sootr (formula) jisase vah variation calculate kiya jaega vah kya hai, ek
adhikatam seema (maximum) kitane tak yah formula use kiya ja sakata hai kaun sa index ya
soochak ka prayog kiya jaega jaise maan leejie consumer price index (cpi) us tarah kee
jaanakaaree dee rahatee hai aur yah bhee likha hota hai ki maan leejie aap koee saamaan
kisee videshee country (kisee baahar kee country) se mangava rahe hain, to ho sakata hai Ki
foreign exchange rate jo hota hai vah badal jae to agar vah badalata hai to kis prakaar mooly
bhee badalega isakee jaanakaaree bhee dee rahatee hai.

Saath hee saath yah bhee likha rahata hai ki agar koee bhee parivartan hota hai to us
parivartan ke hone ke kaaran jo bhee kar hai (taxes) hain ya duties hain vah kis prakaar
maanee jaegee ya kis prakaar calculate kee jaegee. To hamane dekha ki ek achchhe anubandh
mein sabase jarooree hai ki prices likhee ho mooly likhe ho mooly fixed bhee hote hain jo
sthir hain ki aap itana kaary karenge to aapako itana paisa milega vah jaanakaaree bhee
rahatee hai. Saath hee saath doosaree jaanakaaree yah rahatee hai ki aise jo variable cost hai
jo badal sakate hain agar vah badalate hain to unaka calculation kis prakaar hoga aur yah
nirnay kaise liya jaega ki kitana adhik bhugataan karana hai usakee sabhee jaanakaaree ek
achchhe anubandh mein rahatee hai.

(Reference Time 13:46)

Ab ham agalee jaanakaaree kee or chalate hain. Agalee jaanakaaree hotee hai samay
anusoochee (time schedule). Yahaan par kisee bhee nirmaan kaary kee praarambhik tithi
(start deta), usakee samaapti kee tithi (and deta), usakee pooree hone mein jo bhee avadhi hai
(total duration) is prakaar kee jaanakaaree rahatee hai. Yaheen par yah jaanakaaree bhee
rahatee hai ki maan leejie kuchh saamaan ya kuchh jagah jo maalik dene vaala hai vah kab
tak de dega ya kis din unhen dena anivaary hai aur isee samay anusoochee time schedule
mein delays ke baare mein (deree ke baare mein) bhee likha rahata hai deree ya delays teen
prakaar ke ho sakate hain. Sabase pahala jo thekedaar ke kaaran ho raha hai; koee kaary agar
thekedaar ke kaaran late hota hai ya deree hotee hai to us pe kis prakaar se use evaluate kiya
jaega ya usaka kis tarah se moolyaankan kiya jaega. Phir agar maan leejie maalik ke kaaran
koee aisa kaary hota hai jisamen deree hotee hai to agar vaisee deree hotee hai to kya kiya
jaega ho sakata hai ki time extension diya jae (time badha diya ja aae) yah bhee ho sakata hai
ki agar maalik ke kaaran deree ho rahee ho to thekedaar ko kuchh extra paise diye jaayen to
vah sab jaanakaaree yahaan par rahatee hai. Isake baad teesara deree ya delay hota hai aise
kuchh kaaranon ke kaaran jo any hai jo na ki thekedaar jinake lie jimmedaar hai na hee
maalik.

Aaiye ek udaaharan se ham yah samajhate hain maan leejie kisee sadak pariyojana hetu
bhoomi adhigrahan hona hai (land acquisition) hona hai aur usamen deree ho rahee hai. Ab
aamat: aap maanenge ki yah deree owner ke kaaran ho rahee hogee to aisee condition par
ham thekedaar ko jimmedaar nahin thahara sakate hain. To is prakaar kee jo jaanakaaree hai
vah likhee rahatee hain ki agar maalik ke kaaran kisee bhee prakaar kee deree ho rahee hai to
usake lie thekedaar jimmedaar nahin hai.

Vaheen ek aur udaaharan leejie maan leejie ki ek aisee pariyojana hai jahaan kaarakhaane ke
truss aur roof ke nirmaan ke pahale equipment ka erection kiya jaana hai. Ab jo upakaran kee
khareedee hai aur usaka jo nirmaan hai purchase on installation hai usamen kisee kaaran se
deree ho rahee hai, jisase civil ka jo kaary hai vah bhee poora hone mein deree ho rahee hai
ab aap sochie is prakaar agar deree ho rahee hai to isake lie kaun jimmedaar thaharaaya
jaega? Aap kah sakate hain ki yah to thekedaar kee galatee huee to thekedaar jimmedaar hona
chaahie, ho sakata hai anubandh kuchh is prakaar bana ho jahaan par upakaran kee jo
khareedee hai vahaan maalik ne kaha ki vah khud khareed ke denge ab ham yah kah sakate
hain ki agar maalik khareedane vaale the to yah deree maalik ke kaaran ho rahee hai to civil



thekedaar kee koee galatee nahin hai. To is prakaar kee sabhee jaanakaariyaan sahee samay
par ek anubandh mein likhee hon ki kya kisakee jimmedaaree rahegee to agar ek achchha
anubandh hai to usamen yah jaanakaaree likhee rahatee hai ki kya kaary kisake scope mein
hai, kis kaary ke lie thekedaar jimmedaar hai, ki kaary ke lie maalik jimmedaar hai.

Ab ham agale bindu par badhate hain agala bindu hai apratyaashit ghatanaen. Maan leejie
aisa kuchh hota hai jahaan par aisee ghatana ho rahee hai jisake baare mein poorv mein
jaanakaaree hona mushkil hai. Maan leejie earthquake aa gaya ya ham sabane dekha covid-19
aaya, yah kuchh is prakaar ke bindu hai jo koee bhee pahale se nahin soch sakata tha. To is
tarah ka ek clause force majeure ka clause har anubandh mein rahata hai usamen likha rahata
hai ki aise kaun-kaun se kaary hain, aise kaun se acts of good ya aisee kya ghatanaen hain jo
agar hotee hain to vah force majeure kahalaenge (apratyaashit ghatanaen) kahalaengee
jisamen aisa maana jaega ki na hee thekedaar kee galatee hai na maalik kee galatee hai. Ek
achchha anubandh mein yah sabhee jaanakaaree bahut achchhe se shaamil hotee hai isamen
kaee bindu hote hain. Udaaharan ke taur par aap kah sakate hain ki maan leejie agar
earthquake aata hai ya maan leejie baadh aatee hai to ham kah sakate hain ki yah pahale se
predict karana ya is cheej kee jaanakaaree hona mushkil tha to yah force majeure hai. Lekin
maan leejie ki jo thekedaar hain vah footing ke lie gaddha khod rahe hain aur gaddha
khodane mein bahut jyaada paanee nikalata hai ab yahaan par yah aisa point hai jahaan
vivaad ho sakata hai kyonki maalik yah kah sakate hain ki yah to thekedaar ko hee dhyaan
rakhana chaahie tha ki jab vah excavation karenge ya jab bhoomi khodenge to paanee nikal
sakata hai to us paanee ko kis prakaar vah manage karenge yah thekedaar ko dhyaan dena
chaahie tha. Lekin thekedaar yah bhee kah sakata hai ki hamen yah jaanakaaree nahin thee ki
neeche teen meter neeche itana paanee nikalega. To agar ek achchha anubandh hai to vahaan
par yah likha hoga ki agar excavation ke samay paanee nikalata hai to kya use force majeure
maana jaega ya phir vah kisakee jimmedaaree hogee. Aamataur par paanee nikalana agar vah
ek normal quantity mein nikal raha hai to vah force majeure nahin kahalaata hai. Isee ke
saath-saath yahaan par yah jaanakaaree bhee rahatee hai ki agar kisee bhee tarah ka force
majeure hota hai to usakee soochana kis prakaar dee jaegee aur kis samay tak dee jaanee
chaahie.



Aage badhate hain agala jo clause bahut important hai vah hai nireekshan ka (inspection ka).
Ek achchhe anubandh mein yah jaanakaaree hotee hai ki nireekshan kis prakaar hoga, kab
hoga, kaee baar yah bhee likha rahata hai ki aapako kuchh saamaan kisee vishesh kreta se hee
lena hai koee specific purchaser hai usee se aapako lena hai. Kaee baar yah likha hota hai ki
ek third party rahegee jo inspection karengee ek achchha anubandh mein yah jaanakaaree
bhee rahatee hai ki yah nireekshan kab aur kahaan hoga, kitanee baar hoga aur isaka jo bhee
kharch hai expenses hai vah kaun uthaayega is tarah kee sabhee jaanakaaree ek achchha
anubandh mein rahana chaahie.

Phir aata hai insurance ka clause, insurance mein yah likha rahata hai ki jo bhee jokhim ya
jimmedaaree hai usaka coverage kitana hona chaahie, usaka insurance kaun lega, usamen
kya-kya shabdaavalee rahanee chaahie agar kisee kaaran se koee bhee durghatana jo
laaparavaahee ke kaaran ho rahee hai to usaka daayitv kisaka hoga, jo bhee premium kee
raashi hai insurance lene ke lie jo bhee premium hain vah kaun bharega aur agar kisee kaaran
se project lambe samay tak chalata hai ya kisee kaary ke lie koee vistaar karana padata hai ya
extension karana padata hai to kis prakaar insurance kee terms ko badala jaega yah sab
jaanakaaree beema mein rahatee hai.

Isake baad ham chalate hain agale pahaloo par, agala pahaloo hai anubandh ka samaapan.
Yahaan par vah sabhee jaanakaaree rahatee hai ki yah kaise maana jaega ki ek anubandh
poorn ho chuka hai ya complete ho chuka hai ab aap samajhie ek anubandh vibhinn kaaryon
ke lie kiya ja sakata hai, ho sakata hai usamen sirph supply kiya ja raha ho sirph aapoorti kee
ja rahee ho to ham kah sakate hain ki yah anubandh ka samaapan jab ho jaega jab saamaan
delivered ho jae, lekin ho sakata hai aisa ek anubandh ho jahaan par supply aur erection
donon karanaa ho to ab yahaan likha jaega ki agar sab saamaan delivered ho jaata hai usake
baad nireekshak ya usaka nirmaan bhee thekedaar ko hee karana hai, ho sakata hai usakee
testing ya pareekshan bhee unheen ko karana hai, commissioning bhee unhe hee karana hai.
Kuchh aise anubandh bhee ho sakate hain jahaan yah kaha jae ki usaka jo bhee pareekshan
hai sanchaalan hai ya aisee koee bhee any gatividhi hai vah bhee thekedaar ko hee karana hai.
To yah bahut jarooree ho jaata hai ki ek achchhe anubandh mein yah spasht roop se likha
gaya ho ki jo hamaara thekedaar hai usakee jimmedaaree mein kya-kya aata hai, kya-kya
kaary vah karenge aur kaun se kaary vah nahin karenge.

(Reference Time 23:10)

Isake baad ek agala mukhy pahaloo aata hai ki jo hamaara nirmaan kshetr hai usakee saphaee
kee jimmedaaree kisakee hai, to maan leejie koee project par koee atirikt saamagree bach
jaatee hai ab yah atirikt saamagree ko kaun hataega ya is atirikt saamagree par kisaka
maalikaana hak hoga is tarah kee jaanakaaree yahaan dee hotee hai. Aur to aur ho sakata hai
ki jo bhee saamaan is project par aaya hai is nirmaan kaary mein use hua hai usakee kuchh
packaging kee saamagree ho jise hataana jarooree hai to is tarah kee conditions ya details ek
anubandh mein likhee hotee hain ki site ka jo bhee nirmaan kshetr hai usakee saphaee ka
daayitv kisaka hai.

Aage aata hai warranty, warranty mein yah jaanakaaree rahatee hai kee warranty kab
praarambh ho rahee hai, usaka commencement kab ho raha hai, warranty kitane avadhi kee
hai, usaka period kya hai, warranty ka kshetr kya hai, warranty kya-kya kar karegee, kya
coverage hai aur saath hee saath kya daayitv ya liabilities hain. Is prakaar kee sabhee
jaanakaaree warranty mein dee gaee hotee hai.

Isake baad ek aur mahatvapoorn clause jo aamataur par ek kisee bhee nirmaan ke anubandh
mein hota hai vah liquidated damages. Sabase pahale ham charcha karate hain ki liquidated
damages kya hain? Maan legjie ki aap ek refinery ka nirmaan kaary kara rahe hain. Aur Kisee
kaaran se vah refinery ka nirmaan saal bhar late ho jaata hai ab jo bhee maalik hain us
refinery ke vah aamataur par yah kah sakate hain ki hamaaree refinery se ho sakata hai
karodon ka utpaadan hone vaala tha aur saal bhar mein ham vah utpaadan nahin kar pae
iseelie aap hamen vah pooree raashi den, lekin aapaka tark yah bhee ho sakata hai ki ham jo
nirmaan kaary kar rahe the usakee kul laagat laakhon mein hee thee, kul laagat hee karodon
mein nahee thee to ham aapako kis prakaar itana haee amount ya itanee badee raashi den. In
sabhee vivaadon se bachane ke liye ek liquidated damages ka clause hota hai. Is clause mein
likha hota hai ki kisee bhee kaaran se maan leejiye project agar late hota hai ya nirmaan kaary
kisee kaaran se late hota hai to kitana compensation diya jaayega usakee paribhaasha, usaka
vistaar aur usakee seema is prakaar kee sabhee jaanakaaree nirmaan kaary shuroo hone ke
pahale hee anubandh mein likh dee jaatee hai. Isase phaayada yah hota hai ki jo maalik hai
use yah samajhaana nahee padata hai ki usaka kitana nukasaan hua aur jo hamaara contractor
hai use yah pata hota hai agar kisee kaaran se kaary mein deree hotee hai to use kitana
compensation dena hoga. Liquidated damages ek bahut hee important clause hai jo har ek
achchhe anubandh mein rahata hai.



Aaiye ab ham agale clause par badhate hain jo hai penalty ka, penalty mein yah jaanakaaree
rahatee hai ki kitana compensation diya jaayega agar koee bhee aisa kaary hai jo anubandh ke
anusaar nahee hua hai. Is prakaar kee sabhee jaanakaaree yahaan par rahatee hai. Isake baad
aata hai closure (samaapan). To yahaan par aata hai ki kisee bhee anubandh ko poorn hua kab
maana jaega, kab yah kaha jaayega ki ek anubandh poorn ho chuka hai, saath hee saath use
poorn karane ke liye ya band karane ke liye kya gatividhiyaan hain jinaka hona anivaary hai
taaki yah maana ja sake ki haan yah contract ya anubandh poorn ho chuka hai is prakaar kee
sabhee jaanakaaree yahaan par rahatee hai. Ho sakata hai ki maalik chaahate hon ki poora
inspection ek third party se karaaya jaaye jab third party santusht ho usake baad hee aisa
maana jaayega ki anubandh poorn ho chuka hai aur use band kiya jaana chaahiye to yah
jaanakaaree yahaan par likhee hogee jisamen likha hoga ki jo bhee nirmaan kar raha hai use
kaary poorn hone ke baad ek third party ko bulaana hoga, third party ke saath poora
nireekshan karaana hoga aur jab vah third party santusht ho jaayegee usake baad hee
anubandh ko poorn kiya jaayega aur saath hee saath unaka jo bhee payment hai vah kiya
jaayega.

(Reference Time 27:48)

Usake baad ek aur jo mukhy bindu hai jo ek achchhe contract mein rahata hai vah hai vivaad
ka samaadhaan kis prakaar kiya jaayega. Agar kisee bhee prakaar ka vivaad hota hai to usaka
samaadhaan Kis prakaar se karenge, madhyasthata karenge ya samajhauta karenge, mediation
karenge, conciliation karenge ya phir arbitration karenge ya phir ho sakata hai Ki
nyaayapaalika ke paas jaayenge ya court ke paas jaayege kis prakaar se kisee bhee vivaad ka
samaadhaan kiya jaayega us prakaar kee jaanakaaree bhee ek achchhe anubandh mein rahatee
hai. Dispute resolution (vivaad samaadhaan) ek bahut hee important aspect hai aane vaale
lecturon mein ham discuss karenge ki kis prakaar disputes ya vivaad ko avoid kiya ja sakata
hai aur agar koee vivaad hota hai to kis prakaar ek madhy raasta ya samajhauta nikaala ja
sakata hai taaki hamen court ke paas ya nyaayapaalika ke paas na jaana pade. Is prakaar ke
vibhinn pahaloo ki dispute resolution Kis prakaar hota hai aur kya kya options hain, kya-kya
tareeke hain is par ham aage aane vaale lecture mein charcha karenge.



Aaj hamane dekha ki kisee bhee anubandh mein is prakaar ke bindu rahane se ham sunishchit
karate hain ki kaary achchhe se poorn ho koee bhee nirmaan kaary hota hai, ho sakata hai Ki
kuchh special conditions ya kuchh naee jaanakaaree hon jinhen anubandh mein laana jarooree
ho to vah jaanakaaree bhee anubandh mein jodee jaatee hai. Kaee baar aisa bhee hota hai ki
kuchh jaanakaaree kee jaroorat na ho vah already pata ho to us prakaar kee jaanakaaree ko
anubandh se kam bhee kiya ja sakata hai.

Yah kuchh upayogee pustaken hain jinhen aap dekh sakate hain. Aaj ka lecture ham yaheen
samaapt karenge.

Dhanyavaad!



